Meer oor bloed en bloedgroepe

Bloed bestaan uit die volgende komponente:

Plasma
Die vloeistofgedeelte van bloed waarin die verskillende bloedselle
voorkom.

Witbloedselle
Bied die liggaam beskerming teen siektes en infeksie.

Bloedplaatjies
Begin die stollingsproses wanneer bloeding voorkom.

Rooibloedselle
Vervoer suurstof na selle en bring koolsuurstof terug na die longe
sodat die liggaam dit kan uitasem.

Die ABO-bloedgroepstelsel is die primére stelsel wat gebruik word
om alle bloedgroepe te klassifiseer. Bloed word verder gedefinieer
deur Rhesus-tipe, wat bepaal of iemand Rh-negatief of Rh-positief
is. Alle skenkers word na hulle eerste skenking ingelig oor hulle
bloedgroep.

Versoenbare bloedgroepe

Almal behoort aan ’n spesifieke bloedgroep en dit is noodsaaklik
dat ontvangers die regte bloedgroep van skenkers ontvang. ’'n
Aantal bloedgroepe is versoenbaar, soos geillustreer in die tabel
hieronder.

Skenkers

NI
Y

NIRARY
Y
\Y

A

X%
\Y

B 8 B B

Ontvangers
888\ B8\ BB\ B

@ Dui versoenbare bloedgroepe aan

Ander WPBOD skenkingsdienste

Outoloé skenking
Individue skenk vir hulself binne 'n sekere tydperk voor elektiewe
chirurgie.

Bestemde skenking
Vriende en familie met versoenbare bloedgroepe skenk vir ’n
ontvanger.

Aferese-skenkingsprogram

Bloedplaatjies word verkry deur ’n skeidingsproses (aferese).
Plaatjies word gebruik vir die behandeling van leukemie, kanker en
bloedingkwale.

Bergingsdiens vir individue met seldsame bloedgroepe
Die WPBOD berg bloed vir diegene met seldsame bloedgroepe.

Bloedgroepering en -toetse vir reisigers

Mense wat in die buiteland reis, kan hul bloed laat toets om
versoenbaarheid te bepaal indien hulle in 'n noodgeval bloed moet
ontvang.

Die Westelike Provinsie Bloedoortappingsdiens word bedryf
volgens standaarde soos uiteengesit in “The Standards of Practice
for Blood Transfusion in South Africa” en is geakkrediteer deur
Suid-Afrikaanse Akkreditasiestelsels (SANAS).

Die Bloeddiens samel elke jaar meer as 130 000 eenhede bloed in
wat gebruik word om die lewens van meer as 390 000 mense te
red of verbeter.

Een skenking kan baie lewens help red

Die Westelike Provinsie Bloedoortappingsdiens (WPBOD) is 'n
onafhanklike organisasie sonder winsbejag wat onverpoosd werk
om ’'n veilige en volhoubare bloedvoorraad vir alle gemeenskappe
in die Wes-Kaap te voorsien.

Menslike bloed kan nie kunsmatig vervaardig word nie en die
WPBOD maak staat op die ondersteuning van vrywillige skenkers
wat diens aan hul gemeenskap wil lewer deur hierdie lewensgeskenk
met ander te deel.

Elke skenking word in verskillende komponente geskei en verwerk
om ’'n aantal bloedprodukte te vervaardig wat saam of alleen
gebruik word om ’n reeks siektes, of bloedverlies weens trauma,
te behandel.

Rooibloedselle word vir die behandeling van bloedarmoede
(anemie) en bloedverlies na trauma of chirurgie gebruik. Plasma in
sy verskillende vorms word vir die behandeling van brandwonde,
bloeisiektes en die herstel van bloedvolume gebruik, en voorsien
teenliggaampies teen infeksie.

Bloedplaatjies word gebruik om lae bloedplaatjietellings reg te stel,
byvoorbeeld in die behandeling van leukemie en kanker.

Wat is die kriteria vir bloedkskenking?

Voornemende skenkers moet:

* goeie algemene gesondheid geniet

e tussen |7 en 65 jaar oud wees

* meer as 50 kilogram weeg

* 'n veilige seksuele lewenstyl lei

* daartoe verbind wees om ander te help

Hoe verloop ’n skenkingsessie?

Voornemende skenkers meld by ontvangs aan en verstrek hul naam
en besonderhede. Gereelde skenkers se name word met behulp
van hul Skenker |D-kaart nagegaan.

Nuwe skenkers word gevra hoe hulle gekontak wil word en waar
hul gerieflikste kliniek geleé moet wees.

’n Vingerpriktoets word gedoen om skenkers se hemoglobienvlak
te toets.

Alle skenkers moet by elke skenking die vertroulike vraelys so
eerlik en akkuraat as moontlik invul om te verseker dat hulle
bloed veilig is. Nuwe skenkers word bygestaan deur die kliniek se
gekwalifiseerde suster, wat ook enige vrae sal beantwoord.

As die vraelys in orde is, berei die kliniekassistent die skenker vir
die skenkingsessie voor deur hul bloeddruk en polsslag te neem.

Dit duur ongeveer |0 minute om die 475 ml bloed te onttrek wat
by elke skenking geneem word. Na die skenking kan skenkers 'n
koppie tee en koekies geniet.

Wenke vir bloedskenk

Onthou altyd om minstens vier uur voor ’n skenking iets te eet.
Drink ekstra vloeistof (water/vrugtesap) na die skenking, veral in
die somer.

As jy duiselig voel, gaan |é of sit met jou kop tussen jou knieé.
Hou die pleister op jou arm minstens ses uur lank in plek.

As die naaldwond begin bloei, lig jou arm op en druk liggies
daarop.

Moenie op die dag van die skenking strawwe oefening doen of
swaar voorwerpe oplig nie.

Beperk strawwe oefening of sportaktiwiteite vir 'n paar dae nd ’n
skenking.

As jy na jou skenkingsessie enigsins besorg is oor enige newe-

effekte, skakel die WPBOD Verpleegsuster by 021 507 6355 of die
WPBOD Mediese Beampte by 021 507 6300.

Wanneer jy nie bloed moet skenk nie

Dit gebeur dikwels dat skenkers tydelik of permanent weggewys
word van bloedskenking. Daar is baie redes hiervoor, maar
wegwysings is altyd daarop gemik om die gesondheid van ontvangers
en skenkers te verseker.

Moenie bloed skenk as jy moontlik aan HIV of VIGS blootgestel was
nie. Dit geld, onder andere, vir mense met veelvuldige seksmaats,
nuwe seksmaats, of seksmaats wie se agtergrond onbekend is.

Onthou asseblief dat bloedskenking nie ’n manier is om vir HIV of
VIGS getoets te word nie.

Ander kriteria vir wegwysing sluit in:

As jy nie voldoende geéet het in die vier uur voor die skenking
nie.

Verkoues en griep, veral in die winter.

Ernstige chirurgie tydens die afgelope ses maande.

'n Operasie wat binne die volgende ses weke gaan plaasvind.
Vroue wat swanger is of borsvoed.

'n Geskiedenis van kanker, ernstige hartsiekte, epilepsie of ’'n
bloedingkwaal.

As jy geelsug (hepatitis) nd die ouderdom van |3 jaar gehad het,
moet jy dit asseblief met die klinieksuster bespreek.

Dit is belangrik om te onthou dat die finale besluit om skenkers te
aanvaar of weg te wys by die verpleegsuster aan diens berus.

Toetse op skenkerbloed

Suid-Afrika is tans een van slegs 'n paar lande ter wéreld wat
NAT-tegnologie (nucleic acid amplification testing) gebruik om
individuele skenkings vir die volgende te toets:

HIV | en subtipe O
Hepatitis B en C

Alle skenkings word ook vir HIV 2 en sifilis getoets.

Skenkers se bloedgroep word bepaal en op hul Skenker ID-kaart
aangedui.

Alle toetsresultate bly vertroulik.

Skenkers word slegs ingelig oor positiewe toetsresultate en word
advies en berading aangebied.

Toetsresultate en bloedgroep word nie telefonies bekend gemaak
nie.

